
NIBNU SOCJETA TA’ GHOZZA U SOLIDARJETA

Gheziez,
Is-sejha li jaghmlilna Gesu llum, “Indmu u emmnu fl-Evangelju” (Mk 1:15), hi sejha
biex ahna nhaddnu I-Ahbar it-Tajba u mmorru fil-qalba tal-fidi taghna, kif ifissirha

Gesu stess: “Alla hekk habb lid-dinja li ta lil Ibnu I-wahdieni biex kull min jemmen
fih ma jintilifx imma jkollu I-hajja ta’ dejjem” (Gw 3:16).

Alla hu mhabba u lilna, bhala wliedu, isejhilna biex nghixu fl-imhabba. “Intom ilkoll
ahwa” (Mt 23:8) jghid Gesu lid-dixxipli tieghu, u dan hu li nfissru meta flimkien lil
Alla nsejhulu Missierna. Il-Papa Frangisku, fl-en¢iklika tieghu Fratelli Tutti fuq
il-fraternita u I-hbiberija socjali, irid iwasslilna b’mod gawwi dan il-messagg. Ispirati
minnu, nixtiequ nwasslu dan il-messagg tieghu u naghmlu stedina lil kulhadd biex
nibnu socjeta ta’ ghozza u solidarjeta.

Persuni fil-periferija jew skartati

Qabel xejn, ghandna f'qalbna dawk il-persuni li jhossuhom emarginati jew huma
fil-periferija, li huma kultant vittmi ta’ dik li [-Papa jsejjah “il-kultura tal-iskart”.
ll-pandemija tal-COVID-19 harget aktar fid-deher kemm hawn persuni li jhossuhom
izolati u wahedhom, jew b’sens ta’ vojt kbir f'hajjithom. Matul dan iz-zmien zdiedu
I-problemi ta’ sahha mentali u ta’ tbatija fir-relazzjonijiet.

Quddiem ir-realta ta’ persuni li ged ibatu, nistghu jew nibqghu ghaddejjin u ma
naghtux kaz, jew nieqfu biex nghinu. Ahna rridu nsellmu lil tant persuni li geghdin
juru ghozza u solidarjeta b’mod konkret ma’ dawn il-persuni vulnerabbli. Huma
jfakkruna kemm hu importanti li nisimghu I-ghajta ta’ dawk li geghdin ibatu, imma
wkoll il-karba siekta ta’ dawk li ged ibatu wahedhom.

lI-Papa Frangisku kontinwament ifakkarna li ghandna nisimghu |-karba ta’ dawk
il-persuni li ged ifittxu kenn ghax ged jaharbu minn krizijiet umanitarji seriji, nisimghu
l-istejjer tal-hajjiet imc¢arrta taghhom, u noffru ambjent fejn ihossuhom milqugha,
imharsa, imwiezna u integrati.

Neghlbu I-virus tal-individwalizmu

lI-Papa jaghmlilna sejha biex nahdmu favur ix-xewqa dinjija ta’ fraternita, li tibda
mill-gharfien li ahna lkoll ahwa. II-Papa juri kif is-soc¢jeta globalizzata, filwaqt li hafna
drabi tgarribna lejn xulxin, ma taghmilniex ahwa. Huwa ahna li rridu niehdu
I-impenn li nghixu tassew fl-imhabba u I-ghozza ta’ xulxin.



Jekk ahna nkunu tassew miftuhin ghall-imhabba ta’ Alla u nagsmuha mal-ohrajn,
inkunu ged nghixu I-fraternita li tfisser li nixtiequ minn galbna I-gid lil xulxin. F’'dan
iIs-sens ma nharsux lejn |-ohrajn bhala avversarji, imma bhala ahwa. Flimkien
nistghu nahdmu ghal socjeta minghajr hitan u minghajr fruntieri li jifirduna. Hu b’dan
il-mod li jista’ jingheleb il-virus tal-individwalizmu. Ahna nsibu I-milja taghna mhux
meta ninghalqu fina nfusna u nduru maghna nfusna, imma meta ninghataw
ghall-ohrajn.

Djalogu

Meta nharsu lejn xulxin bhal ahwa, inkunu nistghu nahdmu flimkien ghal socjeta
ta’ djalogu li hu t-trig Ii biha tinbena I-hbiberija soc¢jali. Id-djalogu jirrispetta, isahhah
u jfittex il-verita. Jghinna biex noqorbu lejn xulxin, inharsu lejn xulxin, nisimghu lil
xulxin, naghrfu nghixu dak li I-Papa Frangisku jsejjah “l-arti tas-smigh” tal-ohrajn.
Id-djalogu jghinna nesprimu ruhna b’rispett u naghtu I-kontribut taghna bla biza’.
Persuna li tiddjaloga b’gentilezza taf tirrispetta tassew lill-iehor jew lill-ohra.

Id-djalogu jghinna nifhmu kif I-ohrajn li huma differenti minna huma don u ghana,
ghax id-differenzi jirrapprezentaw possibbilta biex nikbru flimkien.

Infejqu |-griehi

Ahna u niddjalogaw irridu naffac¢jaw ir-realta tal-griehi li kultant ingorru
individwalment u bhala socjeta. Hemm griehi li ngorru fina u fir-relazzjonijet
personali. Hemm griehi wkoll fil-hajja pubblika u fil-hajja tal-komunitajiet taghna.
Insemmu bhala ezempji, it-tribalizmu, ir-razzizmu, il-mibeghda, il-vjolenza
domestika, it-tkissir tal-familji, I-uzura, I-abbuz mill-akohol u d-droga, ir-reghba,
l-uzu hazin tal-poter, u wkoll it-tkerrih tal-wirt naturali taghna.

Jehtieg nahdmu biex infejqu I-griehi, u dan naghmluh bi spirtu ta’ mahfra. Il-mahfra
ma tfissirx li ninsew jew li nhallu dak li ghaddejna minnu midfun fina, jew li nibqghu
¢assi quddiem dak li hu hazin u ingust. ll-mahfra ma tfissirx impunita. Il-mahfra
tfisser li ma nhallux |-esperjenza hazina li ghaddejna minnha torbotna bi ktajjen u
tikkundizzjonana. ll-mahfra tghinna nohorgu mic-cirku vizzjuz tal-vendetta, waqt i
nkomplu nahdmu bis-shih ghal dak li hu gust u sewwa. L-enciklika Fratelli Tutti
tistedinna ghal imhabba li tkisser il-ktajjen, mhux tohloq ktajjen godda, u li tibni
pontijiet u mhux hitan. B’hekk inkunu nistghu neghlbu I-pregudizzji, il-hitan li nbnew
tul is-snin, u nkunu parti attiva fil-fejqan ta’ soc¢jeta migruha.



Inharsu I-hajja

Bi spirtu ta’ ghozza u solidarjeta hemm bzonn li nahdmu aktar bis-shih ghal kultura
li tirrispetta I-hajja u d-dinjita ta’ kull bniedem. Kull hajja umana hija prezzjuza,
mahluqa xbieha ta’ Alla. Hija din il-protezzjoni tal-hajja umana mill-ewwel mument
tat-tnissil taghha sat-tmiem naturali taghha, u fkull waqt taghha, i hi I-pedament
ta’ kultura ta’ rispett lejn id-drittijiet ta’ kull bniedem. Dawk vulnerabbli u dghajfa
jehtiegu aktar attenzjoni u kura. Hadd m’hu Zejjed, hadd qatt ma ghandu jigi
eliminat.

San Guzepp - ispirazzjoni mill-isbah

Fil-hidma taghna ghal socjeta ta’ ghozza u solidarjeta, ghandna ezempju mill-isbah
San Guzepp, li I-Papa Frangisku ried li jkun ta’ ispirazzjoni ghalina b’mod spe¢jali
f'din is-sena ddedikata lilu. San Guzepp hu I-bniedem li ghadda minn mumenti ta’
krizi u ta’ tbatija, fosthom it-tfittxija ta’ kenn barra minn artu mal-familja tieghu
refugjata. Imma lil San Guzepp insibuh dejjem b’fiducja kbira fAlla, mimli mhabba
u hlewwa lejn |-ohrajn u sensittivita lejn il-htigijiet taghhom. Hu I-bniedem li jisma’
u li fl-istess wagqt jiehu azzjoni b’kuragg biex jipprotegi I-hajja ta’ Marija, u ta’ Gesu,
ukoll gabel it-twelid. San Guzepp jurina kif tkun il-galb ta’ missier.

Matul dan ir-Randan nitolbu |-protezzjoni tieghu u I-interéessjoni tieghu biex matul
din is-sena jghin lilna Ikoll biex inkunu strumenti ta’ ghozza u solidarjeta fis-socjeta
Maltija.

Naghtukom il-barka pastorali taghna.

lllum, 17 ta’ Frar 2021, I-Erbgha tal-Irmied.

